
I1-Qorti;

Rat l-imputazzjonijiet mahruga kontra Chantelle Caruana, bin-numru tal-karta
tal-identita 0036686M, li permezz taghhom giet akkuzata:

“Talli fix-xahar ta’ Jannar 2021 u fil-granet u xhur precedent, kif ukoll t'a
wara, gewwa il-fond Saint Anne’s Court, Block C, Valletta Road, Hal Qormi

1) Minghajr il-hsieb li tisraq jew li taghmel hsara kontra I-1i¢i izda biss biex
tezercita dritt li tippretendi li ghandek, fixxkilt lil Joseph Baldacchino u



wahhalt CCTV cameras li jaghtu ghall-partijiet komuni tal-blokka, u dan bi
ksur tal-Artikolu 85 tal-Kapitolu 9 tal-Ligijiet ta” Malta.”

Semghet il-provi;

Rat id-dokumenti ezebiti;

Semghet trattazzjoni;

Rat li din I-kawza giet differita ghas-sentenza.

Ikkunsidrat;

II-Qorti gieset li l-imputata ged ti[i akkuzata bir-reat kontemplat fl-Artikolu 85
tal-Kodic¢ i Kriminali. [I-Qorti hadet konjizzjoni ta” dak li nghadd fis-sentenza
moghtija mill-Qorti tal-Appell, fl-ismijiet, Pulizija vs David Frank Charles
Muscat, deciza fis-16 ta” Ottubru, 2018, fejn intqal:

“It-tieni aggravju tal-appellant huwa l-artikolu 85 ma japplikax
ghacé-cirkostanzi li ghalihom inharget din ié-citazzjoni.

I1-Qorti tirreferi ghas-sentenza ‘Il-Pulizija v Michael Saliba’ tal-20
t’ Awwissu 2009 deciz millQorti tal-Appell Kriminali, moghtija mill-
S.T.O Vincent De Gaetano, fejn, bhal hafna deciZjonijiet ohra kienu
elenkati l-elementi tar-reat li jidher fl-artikolu 85 tal-Kap 9. Dawn
huma:

(1) Att estern li jispolja lil xi hadd iehor minn haga li jkun qieghed
igawdi, liema att ikun esegwit kontra l-oppoZizzjoni, espress, jew
prezunta, ta’ dak il-haddiehor;

(2) Il-kredenza li l-att qieghed isir b’eZercizzju ta’ dritt;



(3) Il-koxjenza fl-agent li hu gieghed jaghmel di privato braccio dak
li jmissu jsir permezz ta’ awtorita’ pubblika;

(4) In-nuqqas ta’ titolu li jirrendi I-fatt aktar gravi.

IlI-Qorti kompliet tispjega li I-kelma ‘spolja’ ghandha sinifikat
wiesgha moghti ghall-istess artikolu 85 u cioe’ li wiehed igieghel lil
xi hadd ihallas dejn jew jesegwixxi obbligazzjoni, jew ifixkel il xi
hadd fil-pussess ta’ hwejgu, jew ihott bini, jew jikser il-mixi tal-ilma
jew jiehu ilma ghalih, jew li wiehed b'mod iehor kontra I-ligi,
jindahal fi hwejjeg haddiehor.” (Sottolinear ta’ din il-Qorti waqt li
fis-sentenza éitata dawn il-kliem jidhru bejn inverted commas). 11-
Qorti kompliet tghid dan ir-reat huwa intiz biex jipprevjeni li
wiehed, flok ma jirrikorri ghall-procedura skont il-ligi ¢ivili , jiehu
I-1igi b’idjeh.”

Fil-kaz citat il-Qorti kienet ikkonfermat sejba ta’ htija taht dan I-
artikolu meta sid il-post qabad u ghalaq d-dawl mill-main
minhabba li inkwilin ma kellux dritt jibqa’ fil-post jekk qabel ma
jhallasx il-kont kollu tad-dawl. Jigifieri dan kien is-sid tal-post u
xorta ma setax iwaqqaf is-servizz ghax il-kerrej kien naqas li jhallas
il-pendnezi tad-dawl.

Il-kliem ‘jew li wiehed b’'mod iehor konta 1-1igi, jindahal fi hwejjeg
hadd iehor’ ghandu portata qawwija. Din il-Qorti ma tidhol f'ebda
dritt ta’ propjeta’ imma mill-atti u mix-xhieda jirrizulta kemm li I-
okkupanti tal-flats’ l-ohra ghandhom I-uzu tal-bejt kif ukoll
ghandhom dritt juzaw il-partijiet tat-triq jew tal-komun minghajr
hadd ma jqis il-passi taghhom. Dawn il-partijiet huma miftuha
galadarba mhux ta’ persuna wahda partikolari. Ukoll jekk certi
cameras twahhlu biex ma jinsteraqx l-ilma minn fuq il-bejt, peress li
I-okkupanti I-ohra tal-bejt ghandhom l-uzu tieghu dan ma setax isir
minghajr permess ta’ xi awtorita’ (jekk hemm bZonn, b’intervent tal-
Qorti) galadarba ma ntlehaqx ftehim bejn il-partijiet. Mill-provi
johrog b'mod l-aktar éar li hadd ma ta permess lill-appellant
iwahhal il-cameras u kull xhud wera ma setax igawdi li hajtu gewwa
u lanqas barra skont id-dirttijiet li ghandu bhala okkupant ta’
appartament kemm barra, kemm fil-komun kif ukoll fuq barra. Din
il-parti tal-artikolu 85 tal-Kap 9 iddahhlet bl-Att XVI tas-sena 2006



u ghandha sinifikat enormi ghaliex ghamlitha ¢ara li l-artikolu 85
tal-Kap 9 mhux ristrett ghal xi forma ta’ spoll fis-sens dejjaq tal-ligi
civili (Kap 16). Anzi l-legislatur ried ikopri dawk is-sitwazzjonijiet
kollha fejn wiehed ikun privat milli jgawdi d-drittijiet tieghu bil-
kwiet. Ghalhekk wara li wiznet ix-xhieda, id-dokumenti u r-ritratti
I-Qorti sabet li jezistu I-elementi kollha tar-reat u konsegwentement
ged tichad l-aggravju tal-appellant.”

Qieset ukoll li d-difiza qed issostni li r-raba” element, u cioe I-koxjenza fl-agent
li hu gieghed jaghmel di privato braccio, dak li jmissu jsir permezz ta’ awtorita
pubblika, ma jissusstix, u ergo l-imputata ghandha tigi lliberata.

Din il-Qorti, izda qabel xejn, tqis li kif taqra l-imputazzjoni, din tirreferi ghall-
allegazzjoni li Joseph Baldacchino, gie allegatament imfixkel fil-pussess tieghu,
billi twahhlu CCTV cameras, li jaghtu ghall-partijiet komuni tal-blokka. Il-Qorti
tqies li mill-provi li gew prodotti, is-sid tal-parti komuni hija Kurabi Limited,
mentri Joseph Baldacchino jirrissjedi f'dan il-fond, u ghalhekk jutilizza 1-
partijiet komuni f'din il-blokka.

Irrizulta li I-ilment hekk kif jirrigwarda d-dati tal-imputazzjonijiet, huwa s-
sitwazzjoni li tidher f'Dok JB2. Dok ]B1 jirrigwarda s-sitwazzjoni kif kienet
t'Settembru 2021, u kif irraportata mill-Kummissarju ghall-Informazzjoni u I-
Protezzjoni tad-Data, f'Ottubru 2021 (Dok CC1).

Mill-provi rrizulta li din il-camera li tidher f'Dok JB2, twahhlet minghajr il-
kunsens tar-residenti l-ohra f'dik il-blokka, u minghajr ma nghata xi permess
jew kunsens da parti tal-amministratur tal-partijiet komuni. Madanakollu, ix-
xhieda prodotta mill-Prosekuzzjoni, u ¢ioe mix-xhieda moghtija minn Joseph
Baldacchino u Carmel Baldacchino, ma tressqitx l-ahjar prova li din il-camera
vera kienet qed tigbed filmati li jaghtu ghal fuq il-partijiet komuni. In fatti, ma
gewx ezebiti xi filmati minn din il-camera fiz-Zmien tal-imputazzjoni, sabiex jigi
vverifikat li din gieghda in fatti, tigbed fuq il-partijiet komuni tal-blokka. Ix-
xhieda moghtija mill-Kummissarju ghall-Informazzjoni u 1-Protezzjoni tad-



Data, u cioe dik fis-sens li minn verifiki li saru, din il-camera kienet tagbad ftit
il-common parts, tirrigwarda data differenti minn dik tal-imputazzjoni odjerna.
In fatti, ix-xhud in rapprezentanza tal-Kummissarju ghall-Informazzjoni u I-
Protezzjoni tad-Data rreferiet ghat-18 ta’ Gunju 2021. Ghalkemm I-
imputazzjoni ssemmi x-xhur ta’ wara, it-tahrika hija ttimbrata fit-8 ta” Marzu,
2021, u ghalhekk, certament ma tirreferix ghal xhur wara tali data ta” 8 ta’
Marzu, 2021.

Din il-Qorti ma tqisx ghalhekk, li gew ippruvati I-elementi kollha rikjesti biex
tissussisti din l-imputazzjoni. Ma tressqitx l-ahjar prova li t-twahhil tal-camera
fiz-zmien tal-imputazzjoni, kien qgieghed jispolja l-privatezza tal-utent tal-
partijiet komuni, Joseph Baldacchino, (li huwa l-uniku kwerelant imnizzel fl-
imputazzjoni), kif ukoll lanqgas giet ippruvata l-koxjenza fl-agent, 1i hija qieghda
taghmel di privato braccio, dak li jmissu jsir permezz ta” awtorita pubblika.

DECIDE

Fl-isfond ta’” dan kollu u ghar-ragunijiet hawn fuq esposti, din 1-Onorabbli Qorti
mhux gieghda ssib lill-imputata hatja tal-imputazzjoni mressqa fil-konfront
taghha, u ged tilliberaha minn kull kundanna u htija.

Magistrat Dr. Simone Grech

Janet Calleja
Deputat Registratur



